
普渡做戲     潘艷姿
   咱台灣人不只是對「人」有量，對神尊敬，對陰的嘛真注重，特別是舊曆的七月半，各行各業攏會『普』，有的擱會兼『做戲』。
    今年七月半，我有去一個大市，看人做戲，講是『做戲』其實不只是『戲』，擱有唱歌、跳舞的綜藝團，其中有一棚是布袋戲，我特別有興趣，因為伊毋是播『錄音帶』，是現場有人『講唸白』、後台有人『撐戲尪仔』，完完全全是硬抵硬的『真功夫』，毋是稱稱採採『竹篙湊菜刀』。
    但是真可惜的是：劇情若到高潮的時，道洶洶束起來，講：「咱來聽「小×」唱兩首歌，等一下即擱繼續」，是啥人咧愛聽小×唱歌？半中站當精彩洶洶斷去，真正是未siak拍！
    若講觀眾群內面，有真濟人食薰，即點勉強猶會當忍受，但是看著一個有才藝的人，為著『生活』向『現實』妥協，予人感覺足毋甘、足毋值！
